
Heil Die Affi

“Spanner en “Roof”’ met dié wentrofeé.
(Foto: David Louw)

Beeldnuus oor
segetog

Affies ju_i§

Met goeie rede het die
vreugde van atlete en
ondersteuners van die
Afrikaanse Hoér Seun-
skool en die Afrikaanse
Hoér Meisieskool Vry-
dag by die interhoér-
byeenkoms van die A-
bond in die Pilditch-
stadion geen vreugde
geken nie.

Hoewel Waterkloof
die groottotaal-wenner
was, is dié skool vir alle
praktiese doeleindes as
interhoér-kampioen
onttroon.

In die afdeling vir

seuns het die Afrikaanse
Hoér Seunskool die eer-
ste keer sedert 1986 die
septer geswaai, terwyl
die Afrikaanse Hoér
Meisieskool sover be-
kend die eerste keer in
die afgelope kwarteeu in
die afdeling vir meisies
geseévier het.

Die finale puntestand
was:
Seuns: 1. Afrikaans
Hoér 470; 2. Waterkloof
391; 3. Zwartkop 276; 4.
Menlopark 269; 5. Die
Wilgers 260; 6. Wonder-
boom 244; 7. F.H. Oden-

Interhoér a la
Affies

Verslae Klofies het op
Vrydag, 1 Maart, die
Pilditchstadion verlaat,
nadat Affies *n weghol-
oorwinning behaal het.

Vir die eerste keer in
een-en-twintig jaar slaag
Affies daarin om die dog-
ters-, seuns- en (nie-amp-
telik, natuurlik!) die
spankompetisie van In-
terhoér te wen.

Regdeur die atletiek-
seisoen het atlete goed
vertoon en tydens elke
byeenkoms (0.a. die teen

na interhoér

orris Gilbert

daal 221; 8. C.R. Swart
215. o
Meisies: 1. Afrikaans
Hoér 396; 2. Waterkoof
372; 3. Die Wilgers; 4.
Wonderboom 279; 5.
F.H. Odendaal 266; 6.
Menlopark  239; 7.
Zwartkop 225; 8. C.R.
Swart 191.

Groottotaal: 1. Water-
kloof 763; 2. Die Wil-
gers; 3. Wonderboom
523; 4. Menlopark 508;
5. Wonderboom 523; 6.
F.H. Odendaal 487; 7.
C.R. Swart 406.

— Denise J van Rens-
burg

wenners uit die stryd ge-
tree! Tog het hulle skit-
tervertoning by die Inter-
hoérbyeenkoms  steeds
daarin geslaag om baie
ondersteuners (en dalk
veral nie-ondersteuners)
na hul asems te laat snak.
Na sulke prestige-atletiek

enborrelende gees(onder

die leiding van baie
“koel” dirigente), kan 1
Maart met trots in die
Afrikaanse Hoérskool se
joernale opgeteken word.

Meisies wen Sasol-atletiek |

Die dogters sorg vir ’n groot verrassing deur in hul eerste deelname aan ’n
Sasol-eindronde as kampioene gekroon te word. Skitterend!

Nog ’n Direkteurstrofee

Riaan Cloete, mnre Hennie Kotze, TLP Kruger, L Swart en Andre Ferreira

(kaptein) met die trofee.

Secunda — Die Afri-
kaanse Hoér Seunskool
van Pretoria is Saterdag
hier as die Nasionale
Verkeersveiligheids-
raad se Direkteurstro-
fee-atletiekkampioene
van 1991 gekroon.

Dit was die eerste keer
dat Affies koning gekraai
het. Verlede jaar se kam-
pioenskap in die afdeling
seuns, Waterkloof van
Pretoria, het derde geéin-
dig. Die Afrikaanse Hoér
Meisieskool het vir die
eerste keer sedert die
Direkteurstrofee-byeen-
koms ingestel is, tweede
geéindig in die dogters-
afdeling. '

As Saterdag se byeen-
koms een ding bewys het,

is dit dat die Direkteurs-
trofee-kompetisie in atle-
tiek jaarliks in aansien
groei en die mededinging
ook al hoe strawwer
word.

’n Sprekende bewys
hiervan was die klein
punteverskil tussen die
agt spanne in elke afde-
ling en die tien Oos-
Transvaalse en 40 by-
eenkoms-rekords wat in
uiters gure weer opgestel
is. Dit het byna die hele
dag gereén en ’'n ysige
wind, wat by tye baie
sterk gewaai het, het dit
nog moeilikker vir die
nagenoeg 850 deelne-
mers gemaak.

Affies se Riaan Olc-
kers het n nuwe Oos-

Transvaalse rekord op-
gestel met sy 15,14 meter
in die seuns onder 14
gewigstoot.

Die meisiesskool het
ook prag atletiek gelewer,

maar het tweede geein-

dig, na 'n baie goeie span
van Lichtenburg.

Die finale puntestand
was:
Seuns: 1. Afrikaans
Hoér 250; 2. Hugenote
181; 3. Waterkloof 177;
4. Hoogenhout 174; 5.
Jeugland 173; 6. Gim-
nasium 171; 7. Ben Vor-
ster 157; 8. Ermelo
120.
Meisies: 1. Lichtenburg
258; 2. Afrikaans Hoér
204; 3. Pietersburg 195;
4. Waterkloof 184; 5.

Interhoér
— 750
werk saam

— Jacus Engelbrecht

Samewerking en span-
werk, soos niemand nog
ooit gesien het nie, is
vanjaar op interhoér
gesien.

1991 se Interhoér sal
onthou word, deur elke
Affie, vir die skitterende
prestasie op die baan en
veld. Ook die ongeloof-
like gees op die pawiljoen
met die samewerking van
die sessies tot die mat-
rikulante — om van 1
Maart 1991 ’n sukses te
maak.

Elkeen span saam en
doen sy deel in die stalle-
tjiies, op die baan en met
die organisasie van die
byeenkoms.

Daar was die seuns
wat die heeldag in die
stalletjies moes werk om
kos te verkoop, wat bitter
min atletiek gesien het —
tog was daar 'n besondere
gees onder dié seuns — 'n
gees van spanwerk, ’n
gees om van dié dag ’'n
sukses te maak.

Dan was daar die
seuns wat mnr Myburgh
gehelp het met die ere-
gaste op die hoofpawil-
joen, dié wat mnr Oost-
huizen gehelp het op die
veld en laastens die seuns
wat mnre Du Plessis en
Roux gehelp het op die
pawiljoen — die soge-
naamde “sangatlete”.

Die kroon is egter te
plaas op dié samewerking
op die veld, toe Affies
soos een man die skool-
lied (laaste!) sing, na 'n
oorwinning van 79 punte
oor Waterkloof!

Affies het Piltditch op
die eerste Maart “gerun”
— en dit was mooi!

Vaaltyndag

— Johan Nel

Woensdag, 13 Februa-
rie, was die koshuis van
AHS leeg. Hierdie keer,
gelukkig, nie- maagepi-
demie nie, maar iets
nader as ’n hartepide-
mie.

Vaaltyndag was om
die draai en almal was
druk besig om in die
CNA'’s kaartjies vir die
blaartjies te koop.

~Aldiekaartjies is Don-
derdagoggend uitgeruil
— die meisies s’n na die
seuns toe en die seuns s’n
na die meisies toe. Dit
was erger as Curriebe-
kerkoors.

Na almal hul kaar-
tjie(s?) ontvang het, het
die meisies by die Seun-
skool kom pouse hou.
Meisies en seuns het me-
kaar vriendelik, dog ver-
dag gegroet (ek bedoel,
miskien het sy vir my ’n
kaartjie  gestuur!) en
daarna het groepies sta-
dig op die rugbyveld be-
gin vorm. Toe die seuns
terugkeer na hul klas-
kamers nadat die meisies
weg is, was dit met ’n lied
in die hart: “A flower a
day keeps the heart-
ache away.”

Alhoewel elke Vaaltyn
by Affies amper dieselfde
is, het een ding hierdie
jaar ontbreek — Annie,
wat’s fout? Waar was jou
storie oor 'n donkie of ’n
oompie of ’n tannie of
sommer enige storie? Het
jy bang vir ons seuns
geword?

Vaaltyndag was ’n lek-
ker dag.

Rekenaarsuitslae van redenaars-
fees gereél deur gilde van spraak
en drama-onderwysers

Afrikaanse afdeling:

Beste spreker: Seniors: Johan Nel, St.9 (Behaal ’n tweede

plek) A;

Beste spreker: Juniors Jac Joubert (St.6) B+;

SPANNE:

St.6 A-Span: Jac Joubert, Amir Zarrabl Willie Wessels,
Abrie Coetzee — Gemiddelde punt A-.

St.6 B-Span: Michael Gordon, Pieter Lottering, Jaco
Crause — Gemiddelde punt B7.

Mnr P le Roux:

St.7A-span: Dirk Badenhorst, Phillipus Visser, Arnold de

Swart, Johan Pieterse — C+.

St.7B-Span: Chris van Niekerk, Murray van Schalk-
wyk, Marcel Craus, Jan-Hendrik Beetge — B+.

Mnr E Prinsloo:

St.8 A-Span: Hylton Cruse, Louw Hofmeyer, Arno Coetzee,

Pierre Lombaard — B+.
Mpgor D Heyns:

St.9 A-Span: Claudius du Plooy, SJ de Beer, Mike Roos,

Johan Nel — A.

$t.9 B-Span: Nico Snyman, Johan O’Kelly, Bernard Oden-

daal, Jaco Purchase — Bt.
Mev T le Roux:

S$t.10 A-Span: Johan van Huyssteen, Jacus Engelbrecht,

Werner Barnard, Schalk de Lange

— A+ (Tweede plek).

$t.10 B-Span: Janneman du Buisson, Marius vd Merwe,
John-Louis Pretorius, Erich vd Linde — B+.

Oud—Affie
Feesdinee

— Mnr Jan Pretorius

Vrydagaand, 22 Fe-
bruarie is gekies vir die
feesdinee met sy uitge-
lese oud-Affies en die
gaste by die Pretoria
buiteklub was o.a.: dren
mev Simon Brand, dr
George en Marrichen
Lindeque, prof dr Ren-
nie du Plessis, Rossouw
en Elsa Snyman en o.a.
Petrus Erasmus van
Malelane (onderhoof-
seun 1947) en sover as
Windhoek, Johan Ge-
ringer se broer.

Die gaste word ver-

welkom deur die voorsit-
" ters, mev Vera de Klerk
en mnr Jan Pretorius — die
twee oud-leerlingbonde
van AHM en AHS vir die
feestelikheid het saamge-
span.
* Gordon van der Spuy
en Louis Taljaard het 'n
goeie keuse gemaak —
d.i. ’n gawe omgewing —
en die saal is keurig voor-
berei. Die borge se uit-
stalling is gepas, die
blomme en kerse maak 'n
verskil en groepe van tien
versamel gesellig saam.

Ds Gustav Pfeil doen
die tafelgebed en vrede
daal op ons neer. Sere-
moniemeester,  Laurie

Botha, laat die verrigtinge
viot.

Dr Daan de Klerk
oorhandig die Ambassa-
deurstoekennings aan dr
Johan Kiritzinger en mnr
Reinhardt Muller.

Die statige regter en sy
gade, reflekteer 'n veer-
tiger Affie-prototipe —
en ’'n lewensverhaal
waarop almal trots is.
Mnr Jackie Kruger oor-
handig die erepenning.
Die regter verwys o0.a. na
sy onnutsige klasmaat,
Hendrik Schoeman, wat
op ’n dag met bank en al
deur die 380 Ib mnr Lu-
bowski by sy klas uitge-
lanseer is, nadat papiere
spontaan onder sy bank
ontbrand het en die rook
soos Kain se offer een-
kant toe getrek het, deur
die inkpotgat. Toe die
reus op hom afstorm, het
hy nog die moed om soos
’n stroomtrein te blaas op
die ritme van die nader —.
treénde verskrikking
(simboliese geluide).

Johan-Louis en Eone
Pretorius sorg dat die
pryse ‘getrek’ word wat ’n
naweek insluit vir ’n gesin
by Thabo Monate Wild-
plaas.

OUERYS!

Baie dankie aan die
ouers vir hul ongeloof-
like betrokkenheid en
entoesiasme in die skool,
veral vir hul bydrae met

die Interhoér-projek.
— Die Leerlinge, AHS

Truk besoek
AHS

— Arno Louw

Op Maandag, 25 Febru-
arie, het TRUK hulle
jaarlikse besoek aan Af-
fies gebring. Hierdie be-
soeke is altyd ’n gewilde
gebeurtenis op Affies
se kalender.

Die matrikulante se
voorgeskrewe werke is as

basis geneem-en ’n ver-
korte weergawe is van
onderskeidelik ‘“‘Die Kei-
ser” en “The Merchant of
Venice” gelewer. 'n Nu-
we blik is op die werke
gewerp vanuit ‘n oor-
spronklike oogpunt.
Hulle optrede was,
soos gewoonlik, voor-
treflik en nog meer so, as
jy die gegewe in ag neem:

’n leé, milieulose verhoog
met byna geen rekwisiete
nie. 'n Goeie verbeelding
was dus (soos hulle ook
gesé het) 'n basiese be-

_ nodigdheid. As ’n mens

mooi daaroor dink, is dit
eerder 'n voordeel as ’n
nadeel: i.p. daarvan dat
ons alles met ’n teelepel
gevoer word, soos deur
die televisie, moes jy nou
jou eie fantasiebeeld
skep.

Hulle het ons ’n kykie
op die lewe van ’n dra-
mastudent gegee en aan-
gemoedig om die teater
gereeld te besoek. Ons
waardeer dit opreg.

Alle sterkte aan dié
talentvolle geselskap.

AHS-Koorkamp

— Johan Nel

Na die spannende atle-
tieck op 8 Februarie,
terwyl almal huiswaarts
gekeer het, het 53 koor-
lede en twee onderwy-
sers die pad na die
Reynecke-kampterrein
gekies, vir die jaarlikse
koorkamp. Na die hoé
mikpunte wat die koor
met die aanvang van die
jaar gestel het, het almal
geweet dat daar tydens
die koorkamp hard ge-
werk sou word. So was
dit dan ook.

Die bus het ongeveer
elfuur die aand by die
bestemming aangekom,
en almal is dadelik in
kamers ingedeel. Voor
mnr Du Plessis nog kon
begin raas dat almal moet
slaap, het ’n ses-stemmige
snork oor die hele terrein
gehang. Almal was dood-
moeg.

Danksy die flukse
ma’s, het almal Sater-
dagoggend ’n heerlike
ontbyt geniet. Daarna
was dit net een pad tot
middagete toe: oefen.
Een van die koor se mik-
punte vir 1991 is om die
Direkteurstrofee vir koor-

‘sang in te palm. Almal

weet egter dat dit slegs
deur harde werk sal ge-
beur, en daarom het al die
stemgroepe - onder lei-
ding van die verskillende
stemleiers - dit met toe-
wyding en konsentrasie
gedoen. Nog nooit was ’n
middagete so lekker nie.
Na drie ure se harde
oefening die middag, kon -
almal vir twee ure ont-
span. Die meeste het die
koppie agter die terrein
gaan verken, maar daar
was dit die “foefie-
slide” by die rivier, wat’n

groot treffer was. Som-
mige onderwysers het ge-
sé dat hulle gaan draf,
maar jy weet, jy word oud
as jou draf nie veel meer
as ’n laat-middag-stap is
nie. Niemand het die
opmerking egter voor °
mnr Du Plessis gemaak
nie.

Na ’n heerlike Sjinese
braai, het almal weer ont-
span, en teen elfuur was
die hele terrein weer stil.
Die naweek was amper
verby.

Sondagoggend, voor
ontbyt, is almal koppie
toe waar mnr Du Plessis
’n kerkdiens in die kleine
met Skriflesing en gebed
gehou het. Die natuur-
skoon was asemrowend
en almal kon die Here se
teenwoordigheid  voel.
Na ontbyt, is met die
laaste oefensessie begin,
en voor jy jou kon kry,
was dit eenuur en tyd vir

die laaste ete.

Na die braai, het almal
lui-lui gaan pak en die
kamers netjies gemaak.
Die bus het ongeveer
vieruur vertrek, en almal
was baie hartseer, maar
baie tevrede en gelukkig
na ’n heerlike kamp.

Graag wil die koor al
die ma’s (mevv Elly
Smith, Sylvia Wilke en
Maryna Smith) bedank
vir die vyfster-etes wat
hulle voorberei het. Dit
was puik. Dankie ook aan
mnre Du Plessis en Roux,
wat hulle naweek vir die
koor opgeoffer het; dit
was werklik ’n fees.

Net ’n laaste boodskap:
Hou die koor dop in 1991
— hier kom ’n ding!

Oud-Affies se Bestuursraadvoorsitter, mnr Jackie Kruger, nog 'n bestuurslid, dr Antonie
Gildenhuys, president van die Prokureursorde van Transvaal, regter CFE Eloff; regter-
president van Transvaal en oud-Affiebond voorsitter, Jan Pretorius.

Ambassadeur, mnr. Rein
Muller.

Affies in Duitsland

Vol afwagting het vier Affies: Hendrik Nieman,
Jacus Engelbrecht, Gustav Bertelsmann en Carl
Kaiser, verlede jaar op 5 Desember na Duitsland

vertrek.

Hulle het deelgeneem
aan die Suid-Afrikaanse
Duitse  Kultuurvereni-
ging se skoliere-uitruil-
program en sou vir ’'n
maand by ’n gasfamilie
daar tuisgaan.

Die doel agter die pro-
jek, was om hulle met
hulle Duits te help, asook
om hulle meer te leer
omtrent die Duitse kul-

tuur en leefwyse.

Hendrik en Gustav
was beide na Noord-
Duitsland en Cail na
Suid-Duitsland. Dit was
wonderlik! Duitsland is 'n
pragtige land en die men-
se se gasvryheid en be-
hulpsaamheid was baie
opvallend.

Al die Affies was ten
minste eenmaal saam met

Meneer Kruger neem simbo-
liese balk in ontvangs

Baie dankie, John-
Louis, vir die balk wat jy
vanmére vir die herden-
king vanons 71e verjaar-
dag aan my oorhandig
het.

Ek ontvang graag
hierdie balk namens alle
Affies wat in 1991 in die
skool is.

Dames en Here en
Seuns, ons moet besef
dat hierdie balk wat uit
die huis van genl. Piet
Joubert kom wat aan ons
skool sy ontstaan gegee
het, 'n simbool is van
tradisie wat vir 71 jaar,
elke jaar, aan elke Affie
oorgedra word.

— Carl Kaiser

die familie se kinders
skool toe. Daar is 'n groot
ophef gemaak van hulle
en hulle moes baie vrae
omtrent Suid-Afrika be-
antwoord. Dit was verba-
send hoe min die mense
omtrent Suid-Afrika
weet!

Dit was 'n wonderlike
ondervinding om te help
om nuwe bande met die
Duitsers te smee — ten
voordeel van elke Suid-
Afrikaner in ons prag-
tige land.

Hierdie balk spreek
ons aan dat ons nie mag
vergeet dat daar oor 71
Jjaar ’n stryd gestry is vir
ons volk en veral ons
taal nie. Ons het vanmé-
re by aanhoor van die ge-
skiedenis van ons skool,
asook ons erekode, ge-
hoor hoe ’'n belangrike
plek ons taal in die ge-
skiedenis gespeel het. Te-
wens, dit is hoekom ons
skool eintlik tot stand
gebring is.

Ons wat in die saal sit
— respekteer ons nog ons
taal? As ons na die ge-
skiedenis luister, moet
ons ons afvra of ons nog
die tradisie voortdra.

Ons optrede moet
deurgaans so wees dat
die tradisie in ons raak-
gesien word en ons moet
besef dat wanneer ons
ons besig hou met op-
tredes buite hierdie tra-
disie, ons nie ’'n ware
Affie nastreef nie en ja,
eintlik nie welkom is by
Affies nie.

Kom ons vat hande en
dra hierdie tradisie na
die beste van ons ver-
moé uit.

Dankie
TLP Kruger
HOOF

, maa ge u) dagfees
— Marika Botha -— Therese Bentum
Die dag ... lank gekuier in die biblio- AHM — Op Vrydag, 25 Januarie
Hierdie jaar het Valen- teek nie, want kort voor Nog ,n et '800 e
tynsdag op 'n Donderdag lank moes almal terug : warde jongelinge by die
geval. * skool toe — dis nou almal rekord! blou hekke ingestroom.
Die hele week lank behalwe die st.10’e wat . Dit was meteens of .Il
was die Affiemeisies — tot half-twee vleis gebraai — Denise van Rensburg | donkergrys wolk oor die

veral die st.6’e — baie
opgewonde. 'n Hele nuwe
wéreld het op 14 Februa-
rie 1991 vir hulle oopge-
gaan. Hierdie jaar was dit
Meisieshoér se beurt om
die besoekende skool te
wees — d.w.s. hulle het
nie Boys High nie, maar
Seunshoér besoek ...

Die personeel van die
twee skole het sekernie te

het — daar sal liewer
geen verslag hieroor ge-

- lewer word nie. Net een

versoek: al die st.9’s van
albei skole hoop die in-
stelling word ’n tradisie.

Die dag se gebeure
word as volg opgesom:
CNA, Cardies en Exclu-
sive Books het baie geld
uit die Affies gemaak.

9C het groot sukses behaal met hierdie fondsin-
samelings-projek vir die matriekafskeid.

Die aand ...

Die dag is afgesluit
met 'n Mej. Valentyn-
kompetisie, aangebied
deur st.9C (van Meisies-
hoér, natuurlik!).

Die kompetisie het geen
byval gevind by die se-
nior leerlinge nie, maar’n
groot aantal inskrywings
is van die juniors ont-
vang. Die aand het getuig

Selfs mense met gesag vier rooi-neus dag!

Vlar: Tania Coetzee (1e prinses), Lizette Otto, Lelanie Schaffner (Mej Valentyn),

Roxana Fuchs (2e prinses).

van baie moeite, inisiatief
en styl. Dit het Frankryk
as tema gehad “‘because
no one says I love you
quite like the French!”

Op Donderdag, 7 Fe-
bruarie het die Affies
hulle hande vol gehad
om buitestaanders buite
te hou! Die rede? Die
onweerstaanbare geur
van pannekoek waarin
die skool gehul was.

Die OOV het reeds
van vroeg af gespook om
al die pannekoek en vul-
sels voor te berei vir die
ouers en dogters wat die
aand om 18:00 in die saal
vergader het. Na ’n mo-
tiverende toespraak deur
mej. Venter, het die gesel-
lige ‘‘pannekoek- en
kuieraand” begin.

Die geleentheid was
definitief ’n sukses —
daarvan Let die rekord-
houers in die siekekamer
die volgende dag getuig.
Die rekord? Vyf-en-twin-
tig gevulde pannekoeke in
twee ure!

terrein getrek het.

’'n Bietjie ontuis met
die situasie, het die 800
gebloudes hulle na die
hokkieveld begeef. Die
rede: om saam pouse te
hou.

Soos almal reg voor-
spel het, was dit maar
weer die ou storie van
seuns aan die een kant,
meisies aan die ander
kant. Daar was wel ’n
paar groepe van ‘‘ge-
mengde oorsprong”,
maar oor die algemeen
het apartheid sy tol geéis.

Moet daar nie dalk
eerder gepoog word om
die twee skole op *n meer
opvoedkundige vlak te
laat meng nie? Dit sal in
elk geval meer natuurlik
en spontaan wees om iets
opbouends saam te doen
as om gedwing te word
om ’n uur lank op ’n hok-
kieveld rond te staan ...

Vrydag, 23 Februarie
om drie-uur die middag
het sowat 60 Koor-Affies
op sekerlik die lekkerste
kamp nog, vertrek. Die
jaarlikse koorkamp by
Mooidam, is 'n instel-
ling wat menige Affie vir
niks ter wéreld mis nie.

Hierdie jaar se kamp
was geen uitsondering
nie. Baie koorlede het la-
ter gekom of vroeér ver-
trek, maar almal was die
een of ander tyd daar om
ook in die pret te deel. En
was dit nie pret nie!

Almal het onder ’noop
lapa geslaag — wat baie
aan die veldskool

laat terugdink het. Mev.
Kriiger het natuurlik die
bed “gedéps” en mej.

Visser die enigste matras
— die res van ons moes
maar improviseer. Met
die bloedige hitte, Sater-
dag, was daar gereeld
meisies wat in die se-
mentdam baljaar het. Sa-
terdag is daar ook aan die
kampkonsert  geoefen.
Vanjaar se Saterdag-
aand-konsert was na al-
mal se mening 'n groot
sukses. Met sulke oor-
spronklike Affies as die
skrywers, regiseuses en
aktrises, kan dit nie juis
anders nie. Daar was
Romeo en Juliet vir die
kunssinniges, alternatie-
we vermaak vir die meer
uitgesprokenes onder ons
en selfs twee Affieseuns
(Ulla en Manjo) wat die

Koorkamp 91

— Liezl de Beer

Juffrou, wddr sing ons nou?

meisies betower het.

Tussen al die gelag en
gekuier deur is daar da-
rem ook hard geoefen.
Almal se gees was egter
so goed en die singery so
lekker dat niemand wou
ophou nie. Daar is tot
eenuur in die oggend ge-
sing. (Het die voortrefkli-
ke kos dalk iets te doen
gehad met almal se hoé
energievlak?)

Die koorkamp was
regtig ’n fantastiese erva-
ring. Al het die muskiete
ons amper almal veror-
ber, en al was daar ’n
effense probleempie met
die watervoorsiening, is
ek seker dat nie een Koor-
Affie die kamp ooit sal
vergeet nie.

“Flower Power!”’

b

n Hele

Horde
Hippies

Het

Hierdie
Heugelike aand
HERLEEF!

JEUGKOOR

Vinr: Marna Beukes, Heidi-Marie Steenekamp, Frances van der Byl, Liezl de Beer, Alet van der Merwe.
Afwesig: Therese Bentum.

Oud-Affies van die Kwartaal

Dr JJ Kritzinger

Op 23 Oktober 1954 is
dié¢ knap oud-Affie, Jo-
han Kritzinger gebore.

Sy skoolopleiding be-
gin hy aan Valhalla Laer-
skool, Pretoria en matri-
kuleer aan die Afrikaanse
Hoér Seunskool, Pretoria
waar hy ’n koshuisleer-
ling was. Sportaktiwiteite
bly nie agterweé en mid-
delafstande in atletiek,
muurbal en krieket is
beoefen.

Dr Kritzinger voltooi
M.B.Ch.B aan die einde
van 1978 en doen onder-
vinding op in die Interne
Geneeskunde, Pediatrie
Chirurgie. Hy het by die
Wetenskaplike Nywer-
heidsnavorsingsraad in
Pretoria diens gelewer en
het onder andere ’n Sel-
kultuur  Laboratorium
hanteer en in die Pro-
teienChemie Kanker La-
boratorium gewerk.

Dr Kiritzinger hanteer
die Neurologie en Ruma-
tologie Klinieke tydens
sy inwoning in Een Mili-
tére Hospitaal en neem
deel aan ICI Navorsing-
studie vir die Glozic anti-
Rhumatoide artritis mid-
del. Hy doen grensdiens
vir vyf maande in Nami-
bié en Angola en word
vereer met die Pro Patria
Medalje hiervoor.

Hy praktiseer as ’'n

Algemene Praktisyn. In
1980 te Pretoria, begin
hy ’n Soluspraktyk, voer
die praktyk suksesvol vir
drie jaar met wye onder-
vinding in klein chirurgie
en Algemene Praktyk-
voering ten opsigte van
Interne  Geneeskunde,
Obstetrie en Pediatrie.
Dan sluit hy aan by die
Departement Interne
Geneeskunde van die
Universiteit van die
Oranje Vrystaat in 1984
en voltooi M.Med Inter-
ne Geneeskunde in Julie
1988. Hy word 'n Ge-
noot van die Kollege van
Geneeskunde as Internis
in April 1988.
Navorsingsprojekte
sluit in:
— H.LV. in Nierdialise-
pasiénte.
— Rudimentére koronére
arterie.
— EKG afwykings.

Tydens die Kollege
van Geneeskunde-eksa-
men verwerf hy verskeie
onderskeidings.

Tydens die vier jaar
word hy in bevel geplaas
van die Rumatologie Af-
deling en bedryf dan hier-
die Kliniek eiehandig vir
een jaar.

Dr Kritzinger begin 'n
Interniste Praktyk by die
Garden City Kliniek, Jo-
hannesburg 1988 en
word lid van die Suid-
Afrikaanse Gastro-ente-

rologie Vereniging 1990.
Hy verwerf Registrasie
by die General Medical
Council van die Verenig-
de Koninkryk in 1991.
Tydens die twee jaar
1988/89, en vroeg 1990,
word hy lid van die Ru-
matologie Department by
die Universiteit van die
Witwatersrand en word
as konsulterende Ruma-
toloog gebruik ten opsigte
van die SLE Kliniek en

Rumatoiede Artritis
Klinieke. :
Tydens die twee jaar in

Interniste praktyk, vol-
tooi hulle twee Navor-
singsstudies ten opsigte
van antibiotika en pros-
taglan diene in urine wat
in 1992 gepubliseer
word.

Buitemuurse
aktiwiteite:

Dr Kritzinger is ’n
kunsversamelaar  veral
ten opsigte van antieke
Oosterse kuns en Wes-
Afrika-kuns. Hy word be-
skou as een van vier
spesialiste in dié veld in
Suid-Afrika en publiseer
ook reeds artikels ten
opsigte van Afrikakuns.

Hy is lewenslange lid
van die F.AK., en die
Pretoria Kunsmuseum.

Hy is getroud in 1981
met Lina Botha en het
een dogter uit die huwe-
lik, Nicola. (Sy is tans
vier jaar oud).

Die oud-Affie ontvang
’n studiebeurs, maar
ploeg dit terug om sy
alma mater te help stu-
deer. Die beurs is die JJ
Kritzinger A.H.S.
Geneeskunde Beurs. Dit
behels ’n jaarlikse sken-
king aan ’n voornemende
mediese student van
R1 000 en word op me-
riete, na keuring, toege-
ken. Daar is reeds nege
beurse toegeken.

'n Groot man: lojaal,
nederig en ’n groot aan-
sporing met sy navol-
genswaardige voorbeeld.

Die oud-Affiebond het

" hom dan ook vereer met

die gesogte Ambassa-
deurstoekennings.

Irene Joubert (Schu-
lenburg) is in Pretoria
gebore op 2 Oktober
1942. Haar laerskool-
loopbaan voltooi sy by
Pretoria-Oos. Ditis hier
waar sy in st.5 die
Moutco  Waintsskild
ontvang vir die beste
prestasie op akademie-
se- en sportgebied.

In 1955 sit Irene vir
die eerste keer 'n blou
keppie op haar kop. Ge-
durende die jare wat volg
verwerf sy erekleure vir
swem en word sy gekies
as onderhoofmeisie vir
haar matriekjaar, 1959.
Haar matriekuitslae was
‘n eersteklas met A’s vir
Duits en Wetenskap.

Vra mens haar wat sy
van Affies onthou, ant-
woord sy deur eers ’n
rukkie na te dink: “Vry-
dagoggende in die saal,
het Juffrou Steijn altyd 'n
boodskap gebring wat in
jou latere lewe baie kos-
baar sou wo:d. Tien jaar
nadat ek gematrikuleer
het, het ek verlam geraak
in ’n motoronigeuk. ’n
Lang en moeitevolle ver-
werkingsproses het vir
my begin. Wat is dit wat
’n mens deur so ’'n krisis
help? Dit het my jare ge-
neem om te besef hoe
waardevol 'n mens se jeug-

jare, opvoeding en skool-
opleiding is. Dit rus jou
toe met ’n wapenrusting
en jy ontwikkel 'n self-
beeld wat die mens wat jy
werklik is, ontbloot.
Hoeveel “wapenrusting”
het ék as kind van hierdie
vrou ontvang?”’

Na haar skooljare het
sy die BA Verpleegkun-
de-graad met lof geslaag
en ontvang sy die Ma-
troneprys. In 1966 tree sy
in die huwelik met Pieter
Joubert. Dit is egter kort
hierna op 17 April 1971
wat ‘n ramp die gesin tref.
In ’n motorbotsing word
Irene verlam. Haar oud-
ste seuntjie is op slag
dood.

Wat so merkwaardig is
van hierdie oud-Affie, is
dat sy van haar eie hart-
seer vergeet het en haar
begin beywer het vir die
mense rondom haar. Sy
raak betrokke by Kreu-
pelsorginstansies. Sy was
0.a. aanwesig by die stig-
tingsvergadering van die
kwadruplegiese vereni-
ging van S.A. Sy tree by
verskeie geleenthede as
spreekster op en sy en
mev. D. van Niekerk, 'n
blinde persoon, bewerk-
stellig dat daar inligtings-
dienste ingestel word om
persone met gestremdhe-
de van raad te bedien
t.o.v. kursusse, bandhulp

vir blindes, ens.

Tussen al hierdie har-
de werk behaal Irene 'n
graad in kommunikasie-
kunde met lof en in 1981
die Honneursgraad in
Kommunikasiekunde,
ook met lof. Aan die
einde van 1985 verkies
die koerant, “‘Die Trans-
valer” haar as die Preto-
rianer van die jaar.

Hierdie keuse verstaan
‘’n mens, want hierdie
oud-Affie se lewensfiloso-
fie is: “Ek is tot alles in
staat deur Christus wat
vir my krag gee.” Fil 4:13

— Anina Boshoff en
Corlie Schumann

96% van Affies hou van
Stroom-op!

Stroom-op het sy eie
meningspeiling gedoen
en ’n ongelooflike 96%
van die Affies het gesé
dat ons koerant of goed
of gemiddeld is. Slegs
4% het laat weet dis
maar swak. Die redak-
sie is baie dankbaar oor
die uitslag, maar ook
oor al die leerlinge se
deelname.

Oor die sport is daar
groot  eenstemmigheid.
Sowat 80% dink dat die
sportverslaggewing goed

Oud-leerling presteer steeds

Stephanus Jacobus
Naudé is op 20 Julie
1970 in Bloemfontein
gebore. Sy laerskoolop-
leiding ontvang hy aan
Laerskool Anton van
Wouw, Pretoria.

Hier is hy reeds top-
presteerder op akademie-
se gebied en prefek.

Hy voltooi sy hoér-
skoolopleiding aan die
Afrikaanse Hoér Seun-
skool. Vanaf standerd 6
tot 10 swem hy vir die
skool se eerste swem-
span. Wat sy akademie
betref, word hy elke jaar,
met uitsondering van
standerd 7, aangewys as
die top-presteerder in sy
standerd. In matriek ver-
ower hy die Dux-skild
akademie met 'n gemid-
delde persentasie hoér as
90%. Hy verower ook
toekennings vir die beste
prestasie in die vakke
Afrikaans, Engels, Na-

tuur- en Skeikunde, Duits
en  Biologie.  Hier-
benewens kry hy ’n prys
vir die beste handhawer
van Afrikaans, gegrond
daarop dat hy in sy stan-
derd 9-jaar die Akademie
vir Wetenskap en Kuns
se Poort-prys vir prosa
wen, in sy matriekjaar het
hy ’n elfde plek behaal in
die landswye Afrikaanse
Olimpiade en ’n derde
plek in die Hoofstad Kul-
tuurraad se poésiekom-
petisie.

In standerd 8 en 9 wen
hy onderskeidelik ’n
brons en ’n goue medalje
op Expo vir Jong Weten-
skaplikes. Hy ontvang
gedurende sy hoérskool-
loopbaan meer as 70 ser-
tifikate, 2 goue medaljes
en word ook beloon met
volle skoolerekleure.

Fanie neem op hoér-
skool ook deel aan rede-
naarskompetisies en de-

batte, dien op die bestuur
van die Debatsvereni-
ging, Wetenskapklub en
Biologieklub. Hy lewer
ook diens as skoolprefek
en mediasentrumprefek.
Na afronding van sy
skoolloopbaan met ses
onderskeidings, skryf hy
aan die Universiteit van
Pretoria in vir 'n B Com
(Regte)-graad, waarna hy
beplan om ’n Honneurs-
graad in Ekonomie en 'n
LLB-graad te voltooi. In
sy eerste studiejaar ver-
werf hy pryse vir die beste
prestasie in Privaatreg en
Afrikaanse Letterkunde
en is hy die beste student
in B Com (regte) I. In sy
tweede jaar is hy weer die
beste B Com (regte)-stu-
dent en vaar die beste in
sowel Handelsreg as La-

. tyn en Afrikaans. Vir

laasgenoemde ontvang
hy die Rapportbeurs en
die regter HP van Dyk-
wisseltrofee vir die reg-

FANIE NAUDE

student wat uitmuntend
presteer in Afrikaans. Sy
gemiddelde persentasie
in sy tweede jaar is 89%.
Vir Handelsreg is sy punt
91%, vir Latyn 90% en
vir Afrikaans 93%.

Fanie wen in sy twee-
de jaar ook Nedbank en
Ou Mutual se Begrotings-
kompetisie vir voor-
graadse studente. Hy
dien ook op die studen-
tekoerant, Die Perdeby,
se kunsredaksie, waar hy
artikels en resensies
skryf. Fanie is ook van-
jaar deeltyds aangestel as
navorsingsassitent in die
Departement Handels-
reg.

Vir ontspanning beoe-
fen hy as die tyd en die
geleentheid daar is, kano-
roei, ski en duik. Tans is
Fanie in sy derde jaar, en
Affies wens hom alle
voorspoed vir die toe-
koms toe.

Briewe

is, maar die algemene
kommentaar is dat daar
meer foto’s behoort te
wees — ook meer van die
manne van ons broeder-
skool. Soms wonder ’n

“mens of dit oor sport

gaan!

Wat die kultuur betref
is daar ook groot tevre-
denheid — slegs 2% was
ontevrede. Alhoewel die
res baie gelukkig was wat
die kultuur betref, het
hulle sterk gevoel dat dit
minder eentonig aange-
bied kan word. Ongeluk-
kig moet ’n mens kultuur
verstaan om dit te waar-
deer.

Een gebied waar
Stroom-op ver te kort
skiet, is by die humor.
Meer as 50% van die
medewerkers is baie on-
tevrede hieroor. Meer

tekengrappe, meer oor-
spronklikheid en ’n groter
verskeidenheid word hier
vereis. Hier is ’n kans vir
elke Affie om deel te
neem en bydraes in te
stuur. Kom, julle is mos
nie suurder as die Affies
oorkant die straat nie, of
hoe!

QOor die algemeen voel
die respondente dat daar
ook oor ’n breér spektrum
deelname van die gewone

Geagte Redakteur

Affie moet wees. Elkeen
moet kan deel hé en nie
net die (baie) uitblinkers
nie. Hoe lyk dit met by-
draes in hierdie verband?
Met al hierdie wonder-
like voorstelle, idees en
entoesiasme, is die re-
daksie daarvan oortuig
dat Stroom-op in 1991
definitief nie met die
stroom af sal gaan nie!

— Annie Malan

Graag lewer ek kommentaar oor die

matrieks se gees: .....
. Dankie
— Bossie

Affies

— John-Louis Pretorius

Dit is reeds aan die
begin van die jaar baie
duidelik dat Affies in
1991 weer, scos elke
jaar, homself gaan
wees.

Elke Affie behoort
trots te wees omdat hy in
Affies is en 'n Affie is. 'n
Manier om hierdie trots
te wys is deur jou klere-
drag. As jy slordig lyk,
sleep jy nie net jou naam
nie, maar ook jou skool se
naam deur die modder.
Dit is dus baie belangrik
om jou skooldrag met
trots te dra. Dit is 'n
voorreg om te kan wys
dat jy 'n Affie is.

Om volkome deel van

Affies te wees is om be-
trokke te wees. As jy nie
self kan deelneem nie,
wees betrokke deur te
ondersteun. Dit sal ver-
blydend wees om te dien
dat ondersteuning by by-
eenkomste of wedstryde
van die skool verbeter.

Dit is baie verblydend
om die entoesiasme wat
in die skool heers, waar te
neem. Almal is baie op-
timisties oor wat nog hier-
die jaar deur Affies bereik
kan word. (Dankie vir
julle entoesiasme en bou
voort daarop. So kan
Affies nie anders as om
van hierdie jaar ’n sukses
te maak nie.)

ONNIES ONDER DIE SOEKLIG

Stel jou voor:

— John-Louis, betyds vir 'n klas;
— Schalk, sonder sy baadjie;
— Diederik de Roos wat ’n partytjie hou.

— Janneman dronk.

— Morné sonder Karen.
— Karen sonder Morné.

— Melt met hare.

— Tobias (our own Rapman) met beenhare;
— Johan v H (Gesensor).

— Eswee wat nie in die klas slaap nie!

— Francois Grobler St.10

Wat is swart, gevaarlik en sit in ’n boom?
‘n Kraai met 'n masjiengeweer. .
Wat beweeg teen 120 km/h onder die grond?

'n Mol op ’n motorfiets.

Rolprente

Mev Veldsman — . Mighty Mouse
Mur Burger — Almost an Angel
Mnre Heyns & Voges — Baby Boom
Mnr C Kruger — Oh Schucks — Here comes U¥N*T*A*G
Mnr Louw Myburgh — ’ Bad Influence
Mnr Mattheus Myburgh — Like Father like son
Mnr G van Wyk — Home Alone
Mnr Visagie — Jaws 3 — The Revenge
Mnr Visagie se vrou — A fish called Wanda
Munr Voges — A W.O.L. Absent without leave
Mnr Van Rooyen se kind — Problem Child
[ ] [ X ]
Liedjies
Mev Saayman ' — Shakespeare’s Sister
Mev Van Zyl ' — Dangerous
Mnr Edwazds — Sleeping with the past
Mnr Kruger (Hoof) — Money for nothing
Mnr Kriek — Jump for my love
Mnr Le Roux — All time high
Mnr Voges — Surfing U.S.A.
Mnr Heyns — Die padda wil gaan opsit met sy nooi in die vlei.
Munr Du Plessis — Does your mother know
Mnr Van Huysteen — Another one bites the dust.
Mnr Van Rooyen — Thunder Struck
Mnr G van Wyk — Money Money Money
Oom Carl-Heins Venter — Crying in the rain
St.6e Green Sleeves

Sé goed
Mev Van Zyl — Sit mense, sit sit sit. Lees solank die eerste inskrywing.
Mev Veldsman — Staan mooi, kinders, more, kinders, sit maar, dankie.
Mnr Edwards — Ek gaan nie lank praat nie, maar ...

Mnr Kriek — Dis Bollie: Snert! Waar kom jy daaraan?

Mnr C Kruger — Jou hare! :

Mnr Oosthuizen — Komaan, komaan, hardloop, hardloop! Trek aan!
Mnr Swan — Kom pappies, maak gou!

Mnr Van Rooyen — 30 sekondes, dan’s die vierkant skoon.

Mnr G van Wyk — Ons doen sommer gou nog ’n hoofstuk vandag.
Mnr Voges — Janneman, los uit vir Skroef!

In ons breé¢ ondersoek van onderwysers se sé goed, het ons op een
gemeenskaplike vraag afgekom wat deur meeste van die matriekonderwysers en -
onderwyseresse gevra word: “Waar’s John-Louis?”*

Die Matrieks moet dan elke keer antwoord: “By die hoof!”

— Janneman du Buisson & Cornelius van der Merwe

'n Affie

se plek

in die lewe
buite Affies

— Chris Steyn

Wat het skool vir my
beteken? ’n  Moeilike
vraag. Die gunsteling
wysheid wat die meeste
oud-skoliere hul ten
doel stel om aan die
ongelukkiges wat nog op
die skoolbanke sit oor te
dra is gewoonlik iets in
die lyn van: “Wag maar
tot jy uit die skool is,
dan sal jy daarna te-
rugverlang”.

Terugverlang na skool?
Nooit!

'n Mens kom op ’n
stadium in jou lewe wat
die skoolsisteem net nie

 meer vir jou aanvaarbaar

is nie. Jy wil jou eie lewe
op jou eie ‘manier rang-
skik en al die ingryping
van onderwysers fru-
streer jou. Op hierdie sta-
dium kom die Universi-
teitslewe as ’n ware lafe-
nis.

Wat egter nie wegge-
redeneer kan word nie, is
dat die skool waarin jy jou
hoérskooldae voltooi, jou
lewe grootliks beinvloed.
Hoewel ek nooit weer op
die skoolbanke sou wou
sit nie, mis 'n mens dit
wat sinoniem is met Af-
fies.

Affies bind jou tot 'n-

eenheid, dit gee jou tra-
disie en bied jou iets om

op trots te wees in die

